Serq kwalifikat bil-“lok”, bil-“persuna” u bil-“valur”, li ma jeccedix |-elfejn tlett mija u disa’” w ghoxrin euro u
sebgha’ u tletin centezmu (€2329.37) — Kap. 9, Artikolu 280(1) — Recidiva fil-kaz ta’ serq — Kap. 9 Artikolu 289

QORTI TAL-MA.('}ISTRATI (MALTA)
Bhala Qorti ta’ Gudikatura Kriminali

MAGISTRAT
Dr. Victor George Axiak LL.D. Dip. Tax

24 ta’ April 2020

Seduta Urgenti
I1-Pulizija
(Spettur Elton Taliana)
Vs
Natalie Bonello
(K.I. Nru. 568675M)
11-Qorti,

1. Rat li Natalie Bonello, ta’ 45 sena, imwielda San Giljan, fit-2 ta Frar 1975, bint
Joseph u Emanuela nee’ Hili, residenti fil-Facilita’ Korrettiva (lock up taht il-
Qorti, Valletta) u detentrici tal-karta ta l-identitd” numru 568675(M), tressqet
taht arrest quddiemha (bhala Qorti Istruttorja) illum wara li aktar kmieni I-Qorti
kienet ordnat 1-ftuh urgenti tal-Qorti abbazi tal-Avvizi Legali 61 u 65 tal-2020,
kif emendati, u giet akkuzata talli b diversi atti maghmulin minnha stess, ukoll
jekk fi zminijiet differenti, 1i kienu jiksru l-istess dispozizzjoni tal-ligi u li gew
maghmula b'rizoluzzjoni wahda:

1. “FI-10 ta’ Jannar 2020 u fix-xhur ta’ qabel din id-data minn gewwa 88,
Triq il- Kbira, Birkirkara ikkommettiet serq ta’ gojjellerija, u/jew
affarijiet ohra, liema serq hu kkwalifikat bil-‘lok’, bil- ‘persuna’ u bil-
Valur’, liema ammont ma jeccedix l-elfejn tlett mija u disa’ w ghoxrin

Euro u sebgha’ w tletin centezmu (€2329.37) ghad-detriment ta Tonina
Pisani anzjana ta’ 76 sena u/jew ta persuni ohra;

2. Nharil- 05 ta’ Jannar 2020 u fix-xhur ta’ gabel din id-data minn gewwa
Ex skola teknika Blk B Flt3, Triq il- Imdina, Birkirkara ikkommettiet serq
ta’ gojjellerija u/jew affarijiet ohra, liema serq hu kkwalifikat bil-
‘persuna’, bil-‘lok’, u bil- valur’, liema ammont ma jeccedix [-elfejn tlett
mija u disa’ w ghoxrin Euro u sebgha’ w tletin centezmu (€2329.37) ghad-
detriment ta’ Mary Debattista anzjana ta’ 91 sena u/jew ta persuni ohra”.

2. Rat li 1-Qorti giet mitluba i titratta ma I-imputata bhala re¢idiva ai termini ta’ I-
artikoli 49, 50 u 289 tal-Kap. 9 tal-Ligijiet ta’ Malta, peress li hija kienet giet
misjuba hatja u kkundannata ghal reati, b’sentenzi ta’ reati Maltin, liema sentenzi
saru definittivi.

3. Rat id-dokumenti esebiti.

4. Rat li wara li nqgraw b’mod ¢ar u sew lill-imputata 1-akkuzi migjuba kontra
taghha, wara li sar l-ezami taghha bla theddid, bla tqeghid u bla gurament ai
termini tal-Art. 370(4), 390(1) u 1-Art. 392 tal-Kap. 9 tal-Ligijiet ta’ Malta u wara
11 1-Qorti stagsiet lill-akkuzat jekk tridx u xi trid twiegeb fuq dawn l-akkuzi, hija
ammettiet I-akkuzi kollha migjuba kontra taghha.

5. Ratilli wara li ai termini tal-Art. 392A(1) tal-Kap. 9 tal-Ligijiet ta’ Malta, 1-Qorti
wissiet b’mod l-aktar solenni lill-imputata fuq il-konsegwenzi legali tal-
ammissjoni taghha u wara li tata Zmien biex terga lura minnha, din xorta
kkonfermat l-ammissjoni taghha.

6. Rat illi r-reati li bthom ged tigi akkuzata l-imputata huma suggetti ghal piena ta’
mhux aktar minn tnax-il sena prigunerija u ghaldagstant ai termini tal-Art.
392A(2) tal-Kap. 9, l-ammissjoni tal-istess imputata giet registrata fl-atti u I-
Qorti bhala Qorti ta’ Gudikatura Kriminali giet ex lege vestita bil-kompetenza
biex taghti lill-imputata dik is-sentenza idoneja skond il-ligi.

Ikkunsidrat

7. 1Illi ma’ hemmx raguni tajba ai termini tal-Art. 392A(3) tal-Kap. 9 tal-Ligijiet ta’
Malta biex il-Qorti tiddubita li nonostante l-ammissjoni taghha, l-imputata
effettivament mhijiex hatja tar-reati addebitati lilha. L-akkuzi ghalhekk huma
sodisfacjentement ppruvati.

8. Illi fir-rigward taz-zewg imputazzjonijiet, ai termini tal-Art. 280(1) tal-Kap. 9
tal-Ligijiet ta’ Malta, il-piena erogabbli ghar-reat ta’ serq ikkwalifikat bil-"valur"
li jkun akkumpanjat b’wahda jew izjed mill-kwalifiki l-ohra (izda mhux b’dik

tal-"vjolenza" jew tal-"mezz") hija dik il-piena msemmija fl-Art. 279 tal-Kap. 9
tal-Ligijiet ta’ Malta izda perd m’ghandhiex tinghata fil-minimu taghha. Issa
skond 1-Art. 279 imsemmi, subin¢iz (a), “jekk il-valur tal-haga misruqa ma jkunx
izjed minn € 2,329.37, il-piena ta’ prigunerija tkun dik ghal Zzmien minn hames
xhur sa tliet snin. Dan ifisser li I-piena ghar-reati in kwistjoni hija dik ta’ hames
xhur sa’ tlett snin kull wiehed, liema piena perd ma’ tinghatax fil-minimu.

9. Illi inoltre jidher ¢ar mill-fedina penali tal-imputata illi r-reati li ammettiet
ghalihom f’din il-kawza gew ripetuti diversi drabi bil-passat. Ai termini tal-Art.
289 tal-Kap. 9, fil-kaz ta’ recidiva tad-delitt ta’ serq fejn ikun hemm tlett
kundanni jew izjed, il-piena tista’ tizdied minn grad sa’ tlett gradi. Dan ifisser
allura illi jekk il-Qorti jidhrilha li ghandha tapplika z-zieda fi gradi skond din id-
dispozizzjoni tal-ligi, il-piena applikabbli tvarja minn disa’ xhur ghal erba’ snin
(fkaz ta’ zieda bi grad wiehed), minn sena ghal hames snin (f’kaz ta’ zieda
b’zewg gradi) u minn tmintax-il xahar ghal sitt snin (f’kaz ta’ zieda bi tlett gradi)
U fkull kaz il-piena ma’ tkunx tista’ tinghata fil-minimu.

10. 1111 I-Qorti ma’ tistax tinjora I-fedina penali rifrettarja tal-imputata nonostante illi
l-motiv wara r-reati kommessi kien dak sabiex jigi ffinanzjat il-vizzju tad-droga.
L-imputata inghatat diversi opportunitajiet sabiex tirriforma hajjitha fil-passat
izda din xorta wahda baqghet fit-triq tad-delinkwenza. Illum il-gurnata -
imputata filfatt qed tiskonta sentenza ohra ta’ prigunerija li nghatat lilha proprju
wara li nstabet hatja ta’ reati ta’ serq. F’dawn ic¢-Cirkustanzi l-unika fattur li
jimmilita favur sentenza li tqarreb lejn il-minimu huwa dak li l-akkuzata
ammettiet fl-aktar stadju bikri ta’ dawn il-pro¢eduri biex b’hekk iffrankat il-hin
tal-partijiet kollha tal-process u kif ukoll iffrankat hela ta’ rizorsi i kienu
altrimenti jinhlew.

11.111i 1-Qorti ghalhekk wara li gieset in konsiderazzjoni dan kollu tqis li piena
karcerarja effettiva ta’ tmintax-il xahar (wara zieda ta’ zewg gradi fuq il-piena
applikabbli) tkun wahda idoneja fi¢-¢irkustanzi msemmija.

Decide
12. Ghal dawn ir-ragunijiet, il-Qorti wara li rat l-artikoli rilevanti tal-ligi

(Artikoli 15A, 49, 50, 279(a), 280(1) u 289 tal-Kap. 9) issib lill-imputata hatja
fuq ammissjoni taghha stess tal-akkuzi migjuba fil-konfront taghha u

i.  Tikkundannaha ghal piena karcerarja ta’ tmintax-il xahar;

ii.  Tordna lill-hatja sabiex ai termini tal-Art. 15A(1) tikkumpensa lill-
vittmi Tonina Pisani (K.I. 522243M) u Mary Debattista (K.I. Nru.
812638M) ghall-oggetti misruqga minghandhom, liema oggetti llum
ma’ jistghux jigu restitwiti lilhom minhabba li gew mibjugha, billi
thallashom is-somma li qed tigi ffissata minn din il-Qorti arbitrio boni

viri fl-ammont ta’ elfejn ewro (€ 2,000) il-wiehed. Din l-ordni
tikkostitwixxi titolu ezekuttiv ghall-finijiet u l-effetti kollha tal-
Kodi¢i ta’ Organizzazzjoni u Proéedura Civili.

13.Finalment il-Qorti, kif ghamlu qrati ohra qabilha, qed taghmel
rakkomandazzjoni espressa lid-Direttur tal-Facilita’ Korrettiva ta’ Kordin
sabiex minhabba l-problema akuta tad-droga li ghandha l-imputata, din
tinghata l-ghajnuna kollha necessarja sabiex tkun tista’ tipprova tohrog
minn dan il-vizzju billi ssegwi programm ta’ riabilitazzjoni.

Dr. Victor George Axiak
Magistrat

Yesenia Maria Pace
Deputat Registratur

